
 

Este documento está integrado polos orzamentos de explotación e capital 

das sociedades mercantís con participación pública maioritaria e dos demais 

entes públicos definidos no artigo 12 do Texto Refundido da Lei de Réxime 

Financeiro e Orzamentario de Galicia, dando cumprimento así ao disposto no 

artigo 48 do devandito texto legal. 

Ademais, tamén forman parte do mesmo, os orzamentos daquelas 

fundacións do sector público autonómico, nas que este expresamente 

recoñecida a súa inclusión na súa normativa específica de creación . 

En conxunto, as citadas Sociedades e Entes que se inclúen nesta Memoria 

fan un total de:  

I. DOCE (12) ENTIDADES DE DEREITO PÚBLICO previstas no artigo 

12.1.b) do Decreto Lexislativo 1/1999, con personalidade xurídica 

propia que por lei teñan que adecua-la súa actividade ao 

ordenamento xurídico privado.  

II. VINTE (20) SOCIEDADES MERCANTÍS no capital das cales exista 

participación maioritaria, directa ou indirecta, da Comunidade ou 

dos seus organismos autónomos e as demais entidades de dereito 

público da Comunidade Autónoma. 

III. SEIS (6) FUNDACIÓNS PÚBLICAS que de acordo coa súa normativa 

sectorial deberán seguir o réxime orzamentario previsto para as 

sociedades públicas Autonómicas. 

Así mesmo todas estas entidades poden ser adscritas a unha Consellería 

por estar así recollido na súa norma de creación ou polo sector económico no 

que desenvolve a súa actividade. Desta forma, a clasificación resultante é a 

seguinte: 

1. PRESIDENCIA DA XUNTA DE GALICIA 

I. Entidades de Dereito Público 

- Compañía de Radio Televisión de Galicia e as súas sociedades. 

II. Sociedades Públicas Mercantís  

- Redes de Telecomunicación Galegas, Retegal, S.A. 

2. CONSELLERÍA DE PRESIDENCIA, ADMÓNS PÚBLICAS E XUSTIZA 

I. Entidades de Dereito Público  

- Axencia Galega de Emerxencias. 

3.CONSELLERÍA DE ECONOMÍA E FACENDA: 

I. Entidades de Dereito Público 

- Instituto Galego de Promoción Económica. 

- Consello Económico e Social de Galicia.  

- Centro Informático para a Xestión Tributaria, Económico e 

Contable. 

II. Sociedades Públicas Mercantís 

- C.E.E.I. Galicia, S.A. 

- Xes Galicia, S.A. 

- Sodiga Galicia, S.C.R., S.A. 

- Sociedade Pública de Investimentos de Galicia, S.A. 

- - Autoestrada Alto de Santo Domingo-Ourense, S.A 

4. CONSELLERÍA DE POLÍTICA TERRITORIAL, OBRAS PÚBLICAS E 

TRANSPORTES 

I. Entidades de Dereito Público 

- Portos de Galicia. 

5. CONSELLERÍA DE INNOVACIÓN E INDUSTRIA 

I. Entidades de Dereito Público 

- Instituto Enerxético de Galicia 

II. Sociedades Públicas Mercantís 

- S.A. de Xestión do Plan Xacobeo 

- Sociedade de Imaxe e Promoción Turística de Galicia, .S.A. 

- S.A. de Xestión do Centro de Supercomputación de Galicia  

- Galicia Calidade, S.A. 

6. CONSELLERÍA DE MEDIO RURAL  

I. Entidades de Dereito Público 

- Axencia Galega de Desenvolvemento Rural 

- Instituto Galego da Calidade Alimentaria 

II. Sociedades Mercantís Públicas 

- S.A. para o Desenvolvemento Comarcal de Galicia 

- Xenética Fontao, S.A. 

- Empresa Pública de Servizos Agrarios Galegos, S.A. 

- Sociedade Anónima Xestora Bantegal. 

 

7



 

7. CONSELLERÍA DE CULTURA E DEPORTE 

III. Fundacións Públicas 

- Fundación Cidade da Cultura 

8. CONSELLERÍA DE SANIDADE 

II. Sociedades Mercantís Públicas 

- Galaria Empresa Pública de Servizos Sanitarios S.A. 

III. Fundacións Públicas 

- Instituto Galego de Oftalmoloxía 

- Escola Galega de Administración Sanitaria 

- Urxencias Sanitarias de Galicia–061 

- Centro de Transfusión de Galicia 

- F. Galega de Medicina Xenómica 

9. CONSELLERÍA DE PESCA E ASUNTOS MARÍTIMOS 

I. Entidades de Dereito Público 

- Instituto Tecnolóxico para o control do Medio Mariño de 

Galicia. 

10. CONSELLERÍA DE MEDIO AMBIENTE E DESENVOLVEMENTO 

SOSTIBLE 

I. Entidades de Dereito Público 

- Empresa Pública de Obras e Servizos Hidráulicos 

II. Sociedades Mercantís Públicas 

- Sociedade Galega do Medio Ambiente, S.A. 

11. CONSELLERÍA DA VIVENDA E SOLO 

II. Sociedades Mercantís Públicas 

- Xestión Urbanística da Coruña, S.A. 

- Xestión Urbanística de Lugo, S.A. 

- Xestión Urbanística de Ourense, S.A. 

- Xestión Urbanística de Pontevedra, S.A. 

12. CONSELLERÍA DE TRABALLO 

I. Entidades de Dereito Público 

- Consello Galego de Relacións Laborais. 

 

As variacións que se inclúen no documento son:  

– Consellería da Presidencia, Administracións Públicas e Xustiza: Axencia 

Galega de Emerxencias, ente de Dereito Público creado pola Lei 5/2007, de 7 de 

maio, de emerxencias de Galicia, aprobándose os seus estatutos polo Decreto 

223/2007, de 5 de decembro 

– Consellería de Traballo: Consello Galego de Relacións Laborais, ente de 

Dereito Público regulado na Lei 5/2008, de 23 de maio.  

– Consellería de Sanidade: Polo decreto 183/2008, do 31 de xullo, autorízase a 

extinción das Fundacións Públicas Hospitalarias: 

a) Fundación Pública Hospital de Verín. 

b) Fundación Pública Hospital Virxe da Xunqueira. 

c) Fundación Pública Hospital da Barbanza. 

d) Fundación Pública Hospital Comarcal do Salnés. 

ORZAMENTOS DE EXPLOTACIÓN E CAPITAL DAS SOCIEDADES E 

FUNDACIÓNS PÚBLICAS. 

 
Neste exercicio e no desenvolvemento dunha mellora das técnicas de 

planificación e programación encamiñadas a unha orzamentación por 

obxectivos e medición de resultados, a Orde do 5 maio de 2008 pola que se 

ditan instrucións para a elaboración dos orzamentos xerais da Comunidade 

Autónoma de Galicia para o ano 2009, e posteriormente a Resolución da 10 de 

xuño da Dirección xeral de Orzamentos, estableceron os novos formatos da 

documentación a remitir polas sociedades públicas autonómicas do artigo 12 da 

Lei de réxime financeiro e orzamentario de Galicia e as fundacións do sector 

público autonómico.  

 

Estes Orzamentos de Explotación e de Capital foron obxecto dunha profunda 

reforma que partindo dos modelos de PAIF regulados no artigo 83 do TRLFO, 

adáptanse as particularidades contables das distintas entidades englobadas 

dentro deste sector público autonómico, segundo establece a normativa 

contable que lle resulte de aplicación. Deste xeito, deseñaronse tres tipos de 

formatos: 

 

a) As Entidades de Dereito público que rendan contas segundo o Plan Xeral de 

Contabilidade Pública, utilizarán os modelos recollidos na Orde de 28 de 

novembro de 2001 pola que se aproba o Plan Xeral de Contabilidade Pública de 

Galicia.  

b) As Entidades de Dereito Público que rendan as súas contas segundo o Plan 

Xeral de Contabilidade Privada e para as Sociedades Mercantís públicas, 

aplicarán os modelos que establece o Plan Xeral de Contabilidade, aprobado 

por RD 1514/2007 do 16 de novembro. 

 

c) Por último, considerando as especificidades dos estados financeiros e da 

contabilidade das Fundacións do Sector Público, se proporcionan uns formatos 

individualizados para as devanditas Entidades, a partires dos modelos 

determinados no Real Decreto 776/1998, de 30 de abril, polo que se aproban as 

normas de adaptación do Plan Xeral de Contabilidade ás entidades sen fins 

lucrativos e as normas de información orzamentaria destas entidades. 

A nova formulación dos estados orzamentarios permite, entre outras 

vantaxes, unha máis sinxela homologación destes documentos coas contas 

anuais que deben formular todas as entidades que forman parte do sector 

público autonómico. 

Un análise de conxunto dos estados financeiros de todas estas entidades 

reflicte que o esforzo inversor das mesmas para o ano 2009, excede dos 825 

millóns de euros, materializados nos estados de gastos das sociedades públicas 

e mais nos orzamentos de capital das mesmas, que como investimento 

realizados polos diferentes axentes públicos teñen efecto directo na 

capitalización das empresas, nas dotacións de infraestruturas públicas e no 

tecido empresarial e na economía do país. Merecen especial atención os 

investimentos que desenvolveran 

1. O Instituto Galego de Promoción Económica, 150 millóns de euros 

mediante a concesión de préstamos directos para financiar proxectos de 

investimento dirixidos especialmente á pequena e mediana empresa. 

2. As sociedades públicas Xestures, 232 Millóns de euros para Solo 

Empresarial e para Vivenda Residencial. 

3. SPI GALICIA que executará investimento por importe superior 

aos 104 millóns de euros en infraestruturas públicas fundamentalmente, de 

estradas, sanitarias e educativas.  

 

Pola súa banda, a evolución das transferencias correntes e de capital 

destinadas para estas entidades é a seguinte: 

 

EVOLUCIÓN TRANSFERENCIAS CORRENTES SOCIEDADES E 
FUNDACIÓNS PÚBLICAS 

Departamentos 2009 Var. 09/08 
Presidencia da Xunta 622 -9,20% 
Consellería de Presidencia 593 - 
Economía 27.785 30,77% 
Política Territorial 0 - 
Innovación e Industria 27.574 -2,83% 
Medio Rural 9.863 5,15% 
Cultura e Deporte 2.386 0,04% 
Sanidade 79.898 -43,49% 
Pesca e Asuntos Marítimos 2.000 0,00% 
Medio Ambiente 0 - 
Traballo 1.627 - 
Vivenda 3.402 20,72% 
Total 155.750 -25,22% 

Miles de euros   

EVOLUCIÓN TRANSFERENCIAS DE CAPITAL AS SOCIEDADES 
E FUNDACIÓNS PÚBLICAS 

Departamentos 2009 Var.09/08 
Presidencia da Xunta 14.154 26,39% 
Consellería de Presidencia 6.716 - 
Economía 114.720 3,50% 
Política Territorial 30.502 -2,24% 
Innovación e Industria 33.020 8,55% 
Medio Rural 40.868 -0,22% 
Cultura e Deporte 38.600 -14,98% 
Sanidade 94 -89,49% 
Pesca e Asuntos Marítimos 1.600 -20,00% 
Medio Ambiente 111.856 -2,90% 
Traballo 24 - 
Vivenda 2.112 1289,47% 
Total 394.316 1,54% 

Miles de euros   
   

EVOLUCIÓN TRANSFERENCIAS CORRENTES E DE CAPITAL AS 
SOCIEDADES E FUNDACIÓNS PÚBLICAS 

Departamentos 2009 Var. 09/08 
Presidencia da Xunta 14.776 24,34% 
Consellería de Presidencia 7.309 - 
Economía 142.555 7,88% 
Política Territorial 30.502 -2,24% 
Innovación e Industria 60.594 3,06% 
Medio Rural 50.731 0,78% 
Cultura e Deporte 40.986 -14,23% 
Sanidade 79.992 -43,78% 
Pesca e Asuntos Marítimos 3.600 -10,00% 
Medio Ambiente 111.856 -2,90% 
Traballo 1.651 - 
Vivenda 5.514 85,66% 
Total 550.066 -7,80% 

Miles de euros   
 

É especialmente significativa a diminución das transferencias da 

Consellería de Sanidade pola liquidación as fundacións hospitalarias. 

PLAN DE RACIONALIZACIÓN DO SECTOR PÚBLICO DA 

COMUNIDADE AUTÓNOMA DE GALICIA 

 

I. ACTUACIÓNS NO EXERCICIO 2008. 

Continuouse coa implantación do Plan de racionalización do sector 

público da Comunidade Autónoma, e durante o exercicio 2008 

adoptáronse as seguintes medidas: 

A) Novas medidas de control de eficacia e eficiencia na constitución de 

novos entes :  

Coa entrada en vigor do Decreto 217/2008, de 25 de setembro, polo que se 

regula o contido mínimo das propostas de creación de novas entidades do 

sector público autonómico, a creación de novos entes e organismos do 

sector público obedecerá a criterios de racionalidade organizativa, 

atendendo aos principios de eficacia, eficiencia, non só na organización, 

senón tamén na xestión. 

Desta forma, deberá garantirse, que as novas entidades permitan alcanzar 

unha mellor satisfacción do interese público e das necesidades dos 

cidadáns ao tempo que se procura unha xestión racional dos recursos 

existentes. 

B) Reforzamento da xestión por obxectivos: 

Coa modificación do TRLRFO de Galicia, levada a cabo pola lei de 

orzamentos da Comunidade Autónoma para o ano 2008, introduciuse a 

figura das Axencias Públicas Autonómicas Galegas como nova fórmula 

organizativa que relacionase dun xeito visible os fins e os resultados da 

xestión de cada organismo constituído, responsabilizando aos xestores no 

cumprimento dos obxectivos e orientada a mellora da prestación de 

servizos e na información aos cidadáns. 

Así, pola Lei 4/208, de 23 de maio, foi creada a Axencia de Industrias 

Culturais de Galicia, como unha axencia pública autonómica das previstas 

na disposición adicional quinta do texto refundido da Lei de réxime 

financeiro e orzamentario de Galicia, que ten por obxecto o impulso e a 

consolidación do tecido empresarial no sector cultural galego, cooperando 

na achega de factores produtivos, no fomento da oferta de bens e servizos 

e na asignación de ingresos suficientes e estables. 

C) Mellora da utilización de recursos evitando duplicidades e sobrecustos 

e simplificación da estrutura existente, coa revisión dos seguintes 

organismos: 

- Continua o proceso de configuración nunha única estrutura eficiente 

no acceso ao financiamento Europeo das dúas organizacións 

homónimas que explotan o Centro de Supercomputación de Galicia, 

como se reflicte nos orzamentos para o exercicio 2009. 

- Entidades sanitarias: Aprobouse o Decreto 183/2008, de 31 de xullo, 

sobre extinción das catro fundacións públicas hospitalarias, estando 

prevista a súa disolución e integración no patrimonio autonómico o 

día 31 de decembro de 2008. Asimesmo, aprobouse o Decreto 

209/2008, do 28 de agosto, polo que se modifican a denominación e 

os estatutos do Instituto Galego de Medicina Técnica, S.A, que pasa a 

denominarse Galaria, Empresa Pública de Servizos Sociais cun 

obxecto social centrado no desenvolvemento e explotación de 

infraestruturas sanitarias. 

- Fundacións comarcais (trinta e tres entes): Mediante a aprobación 

polo Consello da Xunta do Anteproxecto de Lei pola que se 

suprimen os instrumentos de xestión e promoción previstos na lei 

7/1996, do 10 de xullo, de desenvolvemento comarcal e se modifica o 

réxime xurídico das fundacións para o desenvolvemento das 

comarcas, iniciase o proceso que permitirá implicar aos axentes dos 

sectores económicos e sociais de cada comarca no impulso e 

promoción das fundacións, deixando de recaer esa responsabilidade 

na Xunta de Galicia.. 

- Sociedade Anónima para o Desenvolvemento Comarcal de Galicia, 

no mesmo proxecto lexislativo, está prevista a súa disolución. 

ACTUACIÓNS 2009 

Para o exercicio 2009, como continuación das medidas do ano 2008, as 

principais liñas de actuación serán as seguintes 

a) Implantación das medidas do Decreto 217/2008, de 25 de setembro, 

para a creación de novas entidades. 

b) Como continuación as actuacións do exercicio 2008 procurarase 

implicar aos sectores productivos e sociais das comarcas no 

financiamento e xestión das fundacións comarcais, de xeito que as 

transferencias autonómicas para as mesmas diminúen neste 

exercicio. Iniciarase o proceso de disolución da Sociedade Anónima 

para o Desenvolvemento Comarcal de Galicia, desenvolvendo parte 

das súas funcións pola Axencia Galega de Desenvolvemento Rural.  

Asimesmo, aumentarase o capital social de SODIGA SCR., S.A. para 

permitirlle acometer novos investimentos. 

